Nafarroako Parlamentuko Mahaiak, 2016ko apirilaren 25ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Ainhoa Unzu Gárate andreak aurkeztutako galdera, Elkarrizketa Sozialerako Kontseiluari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2016ko apirilaren 25ean

Lehendakaria: Ainhoa Aznárez Igarza

GALDERAREN TESTUA

Nafarroako Alderdi Sozialista parlamentu-taldeari atxikitako Ainhoa Unzu Gárate andreak, Legebiltzarreko Erregelamenduan ezarritakoaren babesean, honako galdera hau egiten du, Osoko Bilkuran ahoz erantzun dakion: 

Nafarroako Elkarrizketa Sozialerako Kontseilua da Nafarroako Gobernuak eta Foru Komunitatean ordezkaritasun handiena duten sindikatu eta enpresaburu-erakundeek elkarren arteko bilgune izateko duten organo instituzional iraunkorra, non elkarrizketa soziala gauzatu eta sustatuko baita, Nafarroaren kohesio sozialerako eta aurrerabide ekonomikorako faktorea den aldetik. 

Zenbat alditan deitu du Nafarroako Gobernuak Elkarrizketa Sozialerako Kontseilua legegintzaldi honetan? 

Zein asmo dauka Gobernuak Kontseilu horri buruz? 

Iruñean, 2016ko apirilaren 19an 

Foru parlamentaria: Ainhoa Unzu Garate

